
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
তীর্থ-সলিল।





মৃত-সঞ্জীবনী।






বসন্তের দিবা কি গো তুলনা তোমার?

তুমি যে সুন্দরী আরো, অয়ি লজ্জাশীলা!

ব্যস্ত করে দস্যু হাওয়া ফুলদলে, আর

‘মধু’র পত্তনি থাকে অতি অল্প বেলা।

কখনো প্রতপ্ত অতি স্বর্গের নয়ন,

বরণ তাহার প্রায় মনে হয় ম্লান;

হারায় সৌন্দর্য্য ক্রমে সৌন্দর্য্যের ধন,

পরিবর্ত্তনের ফেরে হয় ম্রিয়মাণ।

কিন্তু তব অনন্ত বসন্ত কোনো দিন

হ’বে না মলিন; হারা’বে না এই দান,

গর্ব্বে তোমা’ মৃত্যু নাহি বলিবে অধীন,

অমর সঙ্গীতে তুমি র’বে বর্ত্তমান!

মানব রহে গো যদি এ মর ধরায়,—

র'বে ইহা;—সঞ্জীবিত করিতে তোমায়।




শেক্সপীয়ার।

